Department of
Education
Dennis M. Walcott, Chancellor

Fevriye 2013
Che Paran,

Le m vizite lekol ou a, mwen toujou kontan rankontre ak pale avék elév nou yo. Ane sa a, mwen konstate elev li liv
ki pi difisil epi yo pase plis tan ap ekri. Le elév pataje opinyon, pwofesé mande yo pou itilize prév pou apiye
pwennvi yo. Nan klas matematik, elév ap rezoud pwoblém pratik. Chanjman sa yo fe pati nouvo Nom debaz
Inivésel yo, yomenm ki dekri kisa tout elév bezwen konnen ak kapab fé soti klas prematenél rive klas 12°°™ ane pou
yo gradye lekol segonde byen prepare pou koléj ak karye. Nivo nom sa yo wo, epi se entansyon nou. Pou kalifye
pou bon djob nan 21°°" syék la, elév nou yo bezwen devlope aptitid solid nan ekri, rezolisyon pwoblém ak
kreyativite. Nom debaz inivésél yo, ansanm avek sipo lakay ou, ap ede nou rive la.

Prentan sa a, pou premye fwa, elév nan klas 3¥*™ ane rive 8°" ane pral pran egzamen eta a nan li ak ekri dapre nom
pi wo sa yo. Egzamen pou elév lekol segondé ap komanse chanje ane pwochen. Nou atann ke | ap pi difisil pou elev
pase egzamen sa yo, nan yon premye tan. Men chanjman sa a enpotan. L ap ede lekdl nou yo elaji opsyon pou elev
nou yo pou lavni. Elev, pwofesé ak paran bezwen konprann ki kote elév ye sou wout yo pou yo gradye tou prepare
pou koléj ak bon djob. Avék tan ak travay di, mwen gen tout konfyans ke elév nou ap leve defi a.

Ou ka ap poze tét ou kesyon si chanjman sa a ap afekte fason yo pase elév pou chanje klas ak fason yo admeét elév
nan lekol ki evalye elév pou admisyon. Byenke eta a ap kdmanse avék nouvo egzamen ane sa a, kondisyon pou
timoun pase klas nan Vil Nouyok poko ap depann sou Nom Debaz Inivésel la. Lontan, yo te pran desizyon pou elev
ale lekol pandan vakans ete dapre estimasyon yo fé sou nivo péfomans yo nan egzamen eta yo: 1, 2, 3, oswa 4. Ane
sa a, piske egzamen an nouvo, nou pa ka predi kdbman egzamen eta yo pral detémine nivo péfomans. Donk, n ap
gade not total elev—konbyen kesyon chak elev reponn byen.. N ap rekomande elév ki fé pi piti not yo pou y ale
lekol pandan vakans ete a. Kék elév ki gen andikap ak elev k ap aprann lang angle, gen krité diferan pou yo pase
klas, depann bezwen endividyel yo. Nou atann ke kantite elév ki prale nan lekol pandan vakans ete a ap sanble avek
ane pase. Elév ki bezwen plis ed ap kontinye resevwa pi plis sipd. Menm jan an, elév ki fé pi gwo ndt yo—menmsi
not sa yo pi ba pase not ane pase yo—ap toujou gen aksé nan lekol segondé ki evalye elév pou admisyon yo.

Nan pwochen semén k ap vini yo, mwen ankouraje w pou pale aveék pitit ou sou nouvo egzamen sa yo. Fé yo
konnen ke yon not ki pa menm avék not ane pase yo p ap vle di ke pitit ou a p aprann ni pa fé ase efd. Nouvo nom
sa yo se yon gwo chanjman pou elév nou yo ak pwofeseé yo, epi pwofesé ap travay di pou sipote elév pandan
tranzisyon an. L ap pran ti tan pou yo ajiste yo totalman. Men, mwen kwe nan elev nou yo ak nan pwofesé nou yo,
epi mwen konnen n ap rive ajiste nou.

Resous disponib sou enténét pou ede w gen plis enfomasyon sou chanjman sa yo. Ale nan nyc.gov epi chéche
“Common Core Parent Resources.” M ap mande pwofese ak direkte tou pou pale avek kominote lekol yo pou
prentan k ap vini an osije nouvo devwa ak nouvo egzamen sa yo. Mwen ankouraje w pou ale nan konferans paran-
pwofesé k ap vini yo pou jwenn plis enfomasyon. Mési pou jan ou angaje w onivo edikasyon pitit ou.

